
kanini na ’amiyan kanta 1 Kasavakan na kakuwayanan da kituvangesar
na wari mu, na kemakedeng kaniyam na Iralrakan i valri Siyawwi, parudang
paraduk kaniniyam na maralrakan na vavayan, duwa mi kurelranga mena’u
kanini na kituvangangesar na ma’inayan, na dinkalranan diya adu kana wari
mu, duwa muwaduka i palakuwan, kingkimger kananta ayawan na venavati
kanta mapiyapiya di ulra diya na sasa ma’idangan mararengay kantu
vinavati ni ayawan.

kema marengay kanta na ayawan ’’nu kemalawang remavat diya kanini
na lalawangan na vasikaw mu, mulremes lra di mulavat Ira peniya,, kema
tu pauwayan. nu kemalawang diya kema mu, adi ta Ira maruwa mareveliyas
mena’u data Iralrang na adi kuwarelrang kana kakuwayanan. semalra harem
mu, 1 panana’u ta kanantu 1 kituvangsar, kemaya ta diya kanmu nantu
ma’ida’idangan, lramu kasasepelr mu mareanger kananmu Iralrak da
kipukpuk kaninin na Iringadalan, kemata mu, nanta kakuwayanan kinaawac
diya, kemaya ta. adiya ta silrevang.

ini na Iringadalan mu, man tu pukpukaw kema ta mu, ulra tu

kakuwayanan, awac diyan kaadu 1 palakuwan telu ’amiyan mutuvalisen,

Kituvangsar

manuman tuy kinaulupan datu kilralrumunan kemadu, harem mu, patunun ta
Kituvasar , pakalikudan ta Ira patunun kanini na Iringadalan.

ta varvaraw kana Iringadalan mu, nintaw kadalraman, aruwa ku
remamed da aludun da kakuwayanan kema. nu kadu a kuwaacengan mu,
ka’uraringec ku kema. mau ini nantu lralrimawan kanini na Iringadalan.

ai kemaya ku marengay,.di kemiyarakad Ira aruwa Ira kurelrang da
kakuwayanan, karuwa lra mituruma’an, karuwa Ira kiraduk. kemaya ta
kanmu kemani a tu pauwayan, aruwa ku ngai,, kema na ayawan
pakadalram kantu rinuma’enan da man kipukpuk da Iringadalan di aecman tu
pauwayan diyamaw? kema. di adiya mianger kana kipukpuk tu alrak kema.
na kadudiya i uwadukan na cau mu, temapeta tu lima papiya. kemay kanidu
Ira tatena’ mi Ira madalram kantu kapauwayan idu nu kemalawang

remaravat kana vasikaw.

